
				এই পাতাটির মুদ্রণ সংশোধন করা প্রয়োজন। 
ग्रैक्किांवा । Σ Σ
আছে যে, ডাকিনী, শাখিনী এবং প্ৰেত, পিশাচ, রাক্ষস, ও কবন্ধ প্রভৃতি নিশাচর ভূতযোনির নভোমণ্ডলে অলক্ষিতভাবে বিচরণ করে ; এবং যেখানেই যজ্ঞ কিংবা তপস্যার অনুষ্ঠান দেখে, সেখানেই নানাবিধ ভীষণ ও বীভৎস আচরণা করিয়া আরব্ধ। কাৰ্য্যে উৎপাত জন্মাইতে যত্নশীল রছে । একথা কি
• সন্তা ? মেদিনী অদ্য পৰ্য্যন্ত যত যত পাপে কলুষিত হইয়াছেন, যত প্ৰকার গহিঁত দুস্কৃতির ভার বহন করিয়া আসিতেছেন, তাহার অধিকাংশই রাত্ৰিযোগে প্ৰবৰ্ত্তিত ও সংসাধিত হয় কেন ? ইহা কি ভগবতী নিশীথিনীরই তপস্যার ব্যাঘাত জন্মাইবার জন্য ?—না ইহার অন্য কোন কারণ আছে ? শাৰ্দল দিবসে স্বকীয় নিভৃত নিবাসে কোন প্রকারে লুকাইয়া থাকে ; যেই রাত্রি দেখে, অমনি মেষের অনুসন্ধানে বাহির হইয়া পড়ে । পরস্বহারী দস্ত্ৰ্য প্রভৃতি অধিকতর নিষ্ঠর নরমূৰ্ত্তি শার্দলেরাও দিবাভাগে পেচকের মত কোন এক বিবরে অবস্থিত রহে, এবং যেই রাত্রির অন্ধকার অবলোকন করিতে পায়, অমনি সেই অন্ধকারে নিজ নিজ অঙ্গ আচ্ছাদন করিয়া স্বজাতির শোণিত পান অথবা ততোধিক ভয়ঙ্কর অন্যবিধ দুস্কৃতির অনুষ্ঠানের জন্য ইতস্ততঃ পদচারণা করে । পত্নী যদি আপনার পৈশাচিক তৃষ্ণার পরিতৃপ্তির তীরে, বিশ্বাস-বিমুগ্ধ পরিশ্রান্ত পতির বদনে পানীয় দান না করিয়া, সদ্যঃ-প্ৰাণ-হর গরল তুলিয়া, দেয়, সে কখন ? না, রাত্ৰিতে । আর, স্বজন যদি অর্থলালসার

